
Este documento está elaborado en base ás Instrucións do 28 de agosto 2020, da Dirección 

Xeral de Educación, Formación Profesional e Innovación Educativa, en relación ás medidas 

educativas que se deben adoptar no curso académico 2020/2021, nos centros docentes da 

Comunidade Autónoma de Galicia nos que se imparten as ensinanzas da educación infantil, da 

educación primaria, da educación secundaria obrigatoria e do bacharelato, nas que se indica que, co 

fin de facilitar a incorporación do alumnado afectado pola suspensión da actividade lectivo 

presencial durante o curso 2019/2020, o equipo directivo elaborara un Programa de acollida que será 

presentado ao Consello Escolar do centro e que se desenvolvera nas dúas primeiras semanas do 

curso, coa organización de actividades globalizadas que informen, polo menos, dos seguintes 

aspectos: 

a) Novas normas de organización e funcionamento do centro. 

b) Actuacións de prevención, hixiene e protección. 

c) Accións formativas para a mellora da competencia dixital do alumnado necesaria para o seu 

desenvolvemento na modalidade de ensino presencial ou, de ser o caso, non presencial. 

d) Atención aos aspectos emocionais e sociais, mediante a realización de actividades grupais de 

acollida e cohesión. 

 

O equipo directivo procedeu á súa elaboración e preséntao á comunidade educativa na data 

abaixo indicada para que se realicen as achegas previamente á celebración do Consello Escolar no 

que se tratará a súa aprobación. 

Data de presentación ao Consello Escolar: 9 de setembro do 2020 

Data de aprobación polo Consello Escolar (se procede): 9 de setembro do 2020  

A) NOVAS NORMAS DE ORGANIZACIÓN E FUNCIONAMENTO DO CENTRO 

Ante a actual situación sociosanitaria provocado pola Covid-19, vémonos na obriga de 

adoptar unha serie de cambios e modificacións temporais nas Normas de Organización e 

Funcionamento do Centro seguindo os protocolos da Consellería de Educación. 

 Recollemos as máis salientables de cara á organización e posta en marcha do curso 

2020/2021. 

 

Entradas e saídas: 

- O alumnado que ven en transporte tras baixar do autobús acude á súa zona de espera, delimitada 

por marcas atendendo a súa clase. 

- Para a saída diríxense á zona de espera e o profesor de garda indicará gradualmente quen vai 

subindo ao autobús. 

- No caso de que non veñan en autobús, os familiares non teñen permiso para entrar no recinto, o 

alumno ou alumna entrará polo seu propio pé á entrada do colexio onde estará o profesor de garda. 

- Non sairá ningún grupo ata que acabe de saír o grupo anterior. 

- Antes de saír todo o alumnado debe limpar as mans con xel hidroalcohólico.  

- Todo o alumnado deberá saír coa máscara das aulas.   

- Nos corredores estableceranse os sentidos de dirección en ambas marxes do corredor de forma que 

indiquen a circulación pola dereita de forma individual respectando a distancia de seguridade.  

- Sinalizarase mediante cartelería ou dispositivos visuais tanto no chan como nas paredes. 

Para que esta distribución funcione, o cumprimento dos horarios establecidos debe ser estrito 

tanto por parte das familias como do profesorado. 

 

Espazo de recreo: 

- O período de recreo iniciarase ás 12:00h e rematará as 12:30h. 

- Cada grupo estable de convivencia terá unha zona asignada no exterior. 

- Crearanse 3 zonas diferenciadas que garantan que cada nivel pode ter un espazo de recreo no que se 

respecte a distancia social. 

- Deben saír en fila detrás do profesor. 

- A titor/a ou especialista antes de permitir que saia o seu alumnado vixiará que no corredor non haxa 

algún grupo desprazándose, nese caso debe esperar a que remate de pasar antes de deixar saír aos 

seus alumnos/as. 

- O/a titor/a ou mestre/a especialista acompañará ao seu grupo ata a zona do patio que lle 

corresponde independentemente de que lle corresponda garda de patio ou non. 

- Debe procurarse que o alumnado acuda ao aseo antes de saír ao patio para evitar o maior número de 

desprazamentos. 

- Os días de chuvia o alumnado de EI permanecerá na aula, aumentarase a ventilación da aula, e as 

xanelas permanecerán abertas na posición batente durante todo o recreo. O alumnado de EP ocupará 

as zona cubertas do patio. Igualmente por grupos de convivencia estables. 

 

Gardas de entrada: 

Haberá un mestre de garda nas entradas. A función é supervisar o acceso do alumnado e 

comprobar que realiza as rutinas previas ao inicio da xornada lectiva. Unha vez sexa a hora o mestre 

encargado de cada grupo acudirá, velando porque se respecten as distancias na entrada ao centro e se 

realice a desinfección de mans.  

 

Titorías: 

Nas reunións de titoría e nas comunicacións por outros motivos coas familias priorizarase a 

comunicación por teléfono ou videoconferencia a través da  plataforma que mobiliza a Consellaría 

Cisco Webex. De non ser así, na titoría presencial manterase unha distancia mínima de 1,5m entre o/a 

titor/a e o/a pai/nai, ambos usarán máscara e farán a pertinente hixienización de mans antes e despois 

da titoría.  

mailto:ceip.sanmarcos.cartelle@edu.xunta.gal


 

CEIP “San Marcos"  

RÚA BANDEIRA 1 CARTELLE 32820 
ceip.sanmarcos.cartelle@edu.xunta.gal 

telf. 988 48 41 46 

 

En ambos casos, será obrigatorio a cita previa, empregando as canles establecidas polo titor/a. 

 

 

Biblioteca: 

- Non se abrirá a biblioteca para o uso libre nos recreos. Só se acudirá para consulta, préstamo ou 

outras tarefas concretas no día asignado para os grupos. 

- Prepararase as instalacións para a súa reapertura: asegurarase a desinfección (espazo, mobiliario, 

equipos de traballo e coleccións) seguindo as recomendacións das autoridades sanitarias e 

administrativas competentes.  

- Para minimizar o contacto entre as persoas usuarias debe modificarse, na medida do posible, a 

disposición das mesas e organizar a circulación de persoas, co obxectivo de garantir o mantemento 

da distancia de seguridade de 1,5 metros.  

- Evitarase o uso de xogos e materiais semellantes cando implique un uso compartido mentres dure a 

situación excepcional.  

- O aforo máximo deberá permitir cumprir coas medidas extraordinarias ditadas polas autoridades 

sanitarias, concretamente co requisito de distancias de seguridade.  

- Dispor de xel hidroalcohólico para os usuarios, sendo obrigatoria a hixiene de mans antes do acceso 

á biblioteca.  

- Contar con persoal de limpeza de xeito que poidamos reforzar a desinfección das instalacións e as 

superficies de traballo.  

- Garantir a ventilación da biblioteca unha vez usada.  

- Prestar especial coidado na desinfección de pomos, mesas, teclados, ratos, cadeiras, etc.  

- Habilitar un espazo na biblioteca para depositar os contos devoltos e libros de consulta 

manipulados durante polo menos 4 horas, de xeito que se garanta a súa desinfección.  

Dispoñibilidade de persoal  

- Saber cantos mestres formarán parte do equipo da biblioteca.  

- Organizar quendas de traballo do equipo.  

- Organizar o horario de uso da biblioteca por aulas de convivencia, tendo en conta as 

recomendacións sanitarias de separación interpersoal.  

- Organizar os espazos de circulación.  

- Establecer unhas normas de comportamento, hixiene e sanitarias entre os usuarios da biblioteca.  

Definir os servizos  

- Valorar que servizos dos prestados con anterioridade ó estado de emerxencia pódense continuar 

prestando sen risco para a saúde.  

- Definir os servizos presenciais que se prestarán.  

- Valorar os servizos virtuais postos en marcha a raíz do decreto de estado de alarma.  

- Deseñar, si se considera oportuno e sempre que se conte cos recursos suficientes, a implementación 

de novos servizos tanto presenciais como virtuais.  

- Realizar un protocolo dos servicios, incentivando a comunicación con todos os usuarios a través de 

medios físicos (carteis, folletos informativos) e medios dixitais (web do cole e aula virtual ).  

- Recompilar recursos e coleccións dixitais que permitan a lectura dixital dende casa.  

- Na medida do posible, as novas adquisicións da biblioteca faranse a provedores da zona, deste xeito 

apoiaremos ás librerías e editoriais para contribuír a reactivación económica da comarca.  

Regular o aforo dentro da biblioteca  

- Axustar o aforo das instalacións de xeito que se garanta a distancia de seguridade entre o alumnado.  

- Evitar en todo momento aglomeracións na biblioteca, garantindo a distancia de seguridade de 1,5 

ou 2 metros.  

- Os servizos e actividades colectivas (clubs de lectura, obradoiros, contacontos, charlas, etc.) 

quedarán anulados.  

Desinfectar material prestado  

- Habilitar un espazo para deixar en corentena os fondos devoltos, ata que poidan volver ós estantes.  

- Poderanse usar caixas para o depósito dos materiais, sinalizando nelas o día en que os materiais 

foron devoltos á biblioteca, para así saber a data na que poden volver a ser usados polos usuarios.  

- Deixar en corentena durante, alo menos, 4 horas todos os fondos devoltos á biblioteca.  

- Aplicar produtos desinfectantes non é recomendable xa que, corremos o risco de danar os 

documentos.  

Comunicar e publicar  

- A información na biblioteca a través de carteis e incluso folletos sobre medidas hixiénicas e 

sanitarias para o correcto uso dos servizos bibliotecarios, debe ser clara e estará exposta na entrada 

da biblioteca.  

- Para a comunicación externa utilizaremos: a páxina web do colexio, o Instagram, a aplicación 

Abalarmobil e a aula virtual. Aspectos a ter en conta :  

- Garantía de seguridade espazo limpo de Covid-19.  

- Apertura das instalacións.  

- Normas de uso.  

- Aforo.  

- Servizos.  

- Realizaremos reunións frecuentes entre os membros do claustro para intercambiar impresións e 

modificar protocolos acordo ás necesidades e costumes de usuarios e en relación ás medidas 

sanitarias adoptadas. 

 

Uso de aseos: 

- O alumnado empregará os aseos existentes na zona que lle corresponda á súa aula, e non poderá 

usar outro distinto en toda a xornada. 

- Respectaranse os labores de limpeza e desinfección, polo que aqueles que estean nese intre coa 

limpeza non poderán ser empregados. 

- A limitación de aforo para os baños será a un usuario. 

- Todos os aseos terán cartelería sobre o correcto lavado de mans. 

Transporte 

Segundo está regulado pola lexislación vixente, o alumnado viaxará do vestindo en todo momento a 

máscara de protección e acompañados dos coidadores de autobús (a responsabilidade neste eido é da 

empresa de transporte). 

- Haberá un mestre de garda na explanada dos autobuses encargado de graduar a baixada do 

alumnado dos vehículos así como de recibir ao alumnado que acuda ao centro por outros medios. 

- Deben saír en fila e mantendo distancia de seguridade ata chegar á zona de espera. 

- O alumnado entrará ordenadamente nas aulas seguindo ao mestre correspondete e hixienizando as 

mans na porta de acceso.  

- Ao chegar ás aulas o titor/titora procederá a supervisar a hixiene de mans. 

- As saídas serán efectuadas á inversa. 

 

Comedor: 

- Ofrecerase o servizo de xantar nunha soa quenda, mais duplicaremos os espazos para garantir a 

distancia social: Educación Primaria no comedor e Educación Infantil no hall do comedor. 

- Haberá dous profesores colaboradores no comedor. 

- O persoal de cociña está formado por unha persoa que se encargarán da cociña e do lavado e 

desinfección de toda a enxova , electrodomésticos e utensilios que se empreguen.  

 

Actividades: 

Debido á organización en grupos de convivencia estable, non se levarán a cabo actividades 

nas que se mesture alumnado de diferente nivel. Para realizar unha correcta explicación sobre estas 

modificacións e o desenvolvemento do plan de actuación, ao comezo de curso realizarase unha 

reunión coas familias. 

Estas reunións terán lugar no patio do colexio baixo as seguintes normas de seguridade: 

- Un único asistente por alumno/a. 

- Separación entre cadeiras dun mínimo de 1,5m 

- Obrigatorio o uso de máscara entre os asistentes. 

- Non se alongará máis de 30 minutos. 

- A reunión será o xoves 17 de setembro, para Educación Infantil ás 12:30 e para Educación Primaria 

ás 13:15. 

Nestes primeiros días de clase, o alumnado estará unicamente co seu titor/a, que será o 

encargado/a de informar das novas normas de organización e funcionamento, en coordinación co 

profesorado especialista, que, de ser necesario, pasará polas aulas para informar das peculiaridades 

que afecten á súa área. Os horarios de recreo respectaranse con relación ao ano pasado. 

Con respecto ás actividades e xogos no patio, este permite unha dispersión do alumnado e 

que poidan evitarse aglomeracións. Haberá separación entre as distintas clases que gocen do patio. 

- Non haberá actividades extraescolares. 

 

B) ACTUACIÓNS DE PREVENCIÓN, HIXIENE E PROTECCIÓN. 

Prevención: 

O centro educativo non é alleo á situación social e, polo tanto, establecendo un paralelismo 

coas normas xerais de prevención para calquera cidadán, os obxectivos serán os seguintes: 

- Evitar aglomeracións: 

 Diseminar as entradas e saídas do alumnado. 

 Sinalizar as rutas que segue o alumnado para acceder á súa aula. 

 Dividir o patio para que cada nivel educativo dispoña dunha zona de recreo. 

 Controlar o acceso aos aseos. 

- Distancia social: 

 Distribuír as mesas nas aulas de tal xeito que exista a maior separación posible entre o 

alumnado atendendo ao número de alumnos/as por aula e ao espazo dispoñible. 

 Evitar situacións de contacto físico. 

- Responsabilidade individual: 

 O profesorado e o persoal non docente debe comprometerse a facer un autotest antes de 

acudir ao centro para evitar ir traballar con sintomatoloxía compatible coa Covid-19. 

 As familias deben adquirir o compromiso firme de non enviar aos seus fillos/as ao colexio se 

presentan algúns dos síntomas compatibles coa Covid-19; para elo deberán facer un test 

diario no que comproben a temperatura, a presenza de tose seca, dificultade respiratoria, a 

perda de olfacto ou gusto, dor muscular, fatiga severa ou diarrea.  

 

Hixiene : 

Neste apartado resumimos as accións a levar a cabo para reforzar a hixiene xeral do centro e 

a adquisición de hábitos e rutinas de responsabilidade individual. 

- Hixiene xeral do centro: 

 Reforzar o servizo de limpeza. 

 Realizar desinfeccións dos aseos durante a xornada lectiva. 

 Facer limpeza de aulas e espazos comúns. 

 Ventilación correcta e abundante das aulas. 

 Desinfección dos elementos de uso común. 

 Desinfección das zonas exteriores dos edificios e pavillón do centro. 

- Hixiene persoal: 

 Facer varias limpezas e desinfección das mans, para o que haberá aerosois desinfectantes nas 

aulas e xabón líquido nos baños. 

 Adquirir hábitos como tusir ou esbirrar contra o cóbado, evitar tocar a cara ou levar obxectos 

á boca. 

 Aprender a manipular correctamente as máscaras. 

 Velar por levar as unllas cortadas e prescindir de adornos persoais das mans como os aneis. 

- Rutinas de responsabilidade individual: 

Limpeza de elementos propios de traballo: cada mestre ou cada alumno ten uns elementos de 

emprego persoal, como son a mesa de traballo, bolígrafos, etc. É moi saudable interiorizar a limpeza 

deses elementos de xeito periódico, o que non exime da limpeza que poida facer o persoal de 

limpeza. 

Exemplos: 

➔  Antes de usar un ordenador, debo, como usuario, coller un pano con xel e desinfectar o teclado e 

o rato, acción que debo repetir cando finalice o seu uso. 

➔ A mesa, como espazo de traballo propio, pode ser receptora de gotículas e o feito de pasar un 

pano con xel axuda a manter limpa e desinfectada esa zona de contacto case permanente. Como se 

indicou no parágrafo anterior, isto non elimina a limpeza que poida realizar o persoal de limpeza. 

É traballo do alumnado e do profesorado ter as mesas ordenadas, os armarios, deixar as 

cadeiras levantadas e non deixar cousas polo chan. Deste xeito, o persoal de limpeza pode optimizar 

o seu tempo de traballo e dedicalo aos labores propios. 

Debido á idade do alumnado de Educación Infantil, non terá esta responsabilidade 

completamente. 

- Elementos de limpeza a disposición da comunidade docente: 

 Xel: en todas as aulas de espazos comúns 

 Xabón: nos aseos. 

 Panos desbotables: en todas as aulas, baños e espazos comúns. 

 Toallas desinfectantes: nas aulas de educación infantil e algunhas zonas especiais. 

 Solución desinfectante: nas aulas. 

 Papeleiras con pedal. 

 

Protección: 

-  Uso de máscara: 

 Uso obrigatorio para todo o profesorado. 

 Uso obrigatorio para todo o alumnado de Educación Primaria e altamente recomendable para 

Educación Infantil. 

-  Mamparas: Instalaranse na aula de Pedagoxía Terapéutica, Audición e Linguaxe e Orientación. 

C) ACCIÓNS FORMATIVAS PARA A MELLORA DA COMPETENCIA DIXITAL DO 

ALUMNADO NECESARIA PARA O SEU DESENVOLVEMENTO NA MODALIDADE DE 

ENSINO PRESENCIAL OU, DE SER O CASO, NON PRESENCIAL. 

No mes de marzo a interrupción abrupta das clases presenciais supuxo poñer en marcha en 

moi pouco tempo a modalidade de ensino a distancia, o que custou moito e puxo de relevancia a 

necesidade mellorar a competencia do alumnado para que poida dentro das súas posibilidades 

empregar os medios dixitais aos que teña acceso. 

É necesario comezar o curso 20/21 cunha serie de accións que faciliten e emprego deste 

recurso, independentemente de que se poidan retomar o ensino a distancia ou non. Deste xeito, se 

fose necesario volver ao ensino a distancia ou semipresencial, o alumnado tería un maior grao de 

autonomía para continuar coa súa aprendizaxe. 

A formación básica que un alumno/a (ou familia) debe ter para poder ter un mínimo de 

garantías no caso de ter que recibir docencia non presencial será: 

 Acceso á aula virtual, á páxina web do centro, manexo do correo electrónico. 

 Envío de tarefas a través da páxina web con apoio da aula virtual. 

 Consulta de cualificacións e comentarios. Envío de mensaxes por vía interna da aula virtual.  

 

Por outra banda, as familias deben coñecer e manexar as vías de información e comunicación 

existentes no centro, que serán as seguintes: 

◦ Aplicación Abalarmóbil, dende a que poden realizar consultas relacionadas co ámbito 

académico, solicitar titorías e recibir mensaxes do centro ou profesorado. 

◦ Correo electrónico: vía formal para realizar consultas, transmitir información e 

realizar outro tipo de trámites. A dirección empregada será a corporativa: 

ceip.sanmarcos.cartelle@edu.xunta.gal  

◦ Teléfono: comunicación directa e inmediata: 988 48 41 46 

As accións formativas que se levarán a cabo estarán dirixidas polo profesorado titor coa 

colaboración dos mestres especialistas e o equipo docente de TICs. 

Tarefas mínimas que se deberán levar a cabo: 

- Facilitar ás familias datos de usuarios e contrasinais para acceder aos contidos, tanto da páxina web 

como da aula virtual. 

- As familias comunicaranse co centro se teñen problemas e/ou dificultades técnicas. 

- Nas reunións suxeriráselles a descarga da aplicación Abalar Móbil para o uso neste curso 

2020/2021. 

O primeiro trimestre de curso pode ser un “laboratorio” interesante para poñer a proba un 

modelo de ensino mixto. O alumnado pode facer tarefas de reforzo e ampliación na súa casa a través 

do ensino virtual ou ben acceder a información (vídeos, pequenos textos) que despois se empreguen 

nas sesións presenciais. 

Entre as vantaxes está reducir o tránsito de material entre o centro educativo e as casas. Isto 

permitiría tamén afrontar con máis garantías un escenario de semipresencialidade nas aulas e abrir o 

abano de posibilidades educativas e formativas do alumnado. 

D) ATENCIÓN AOS ASPECTOS EMOCIONAIS E SOCIAIS, MEDIANTE A 

REALIZACIÓN DE ACTIVIDADES EN GRUPO DE ACOLLIDA E COHESIÓN 

 • O aspecto máis importante a ter en conta neste comezo de curso 2020/2021 será o 

aspecto emocional. 

• Os cambios na forma de relacionarse na sociedade deben chegar, por desgracia, tamén 

ao colexio. Nesta volta ás aulas temos que aprender a socializar con distancia, sen contacto físico ou 

transmitir emocións sen poder mostrar parte das nosas facianas. 

• Tanto para mestres como para alumnos supón un cambio enorme na interacción 

habitual e require dun tratamento específico nas aulas. 

• A mímica pode ser unha ferramenta moi útil para substituír accións que implican 

contacto físico, como unha aperta. O deseño deste tipo de xogos e dinámicas deberían estar presentes 

nas primeiras sesións e semanas. 

• A nivel social é importante que traballemos o tratamento que reciben as persoas 

contaxiadas. Estar afectado polo virus non debe ser motivo de discriminación, senón de comprensión 

e empatía, debemos evitar o rexeitamento social dende a empatía, pois calquera de nós podemos 

pasar por esa situación aínda sen ter cometido actos imprudentes. 

• Coas persoas que presenten síntomas compatibles, deberase aprender a tomar 

precaucións, o que non implica desprezo e rexeitamento, polo que debemos facer actividades de 

sensibilización neste eido. 

• Outro aspecto sobre o que debemos incidir no tratamento transversal do tema é a 

difusión de ruxerruxes e as bromas relacionadas co virus. Temos que formar ao noso alumnado 

para que non caia en cadeas de transmisión de información que non estea fundamentada e 

confirmada. Estamos nunha época na que se pode ferir a compañeiros/as facendo comentarios en 

torno ao seu estado de saúde que poden alterar a convivencia no colexio. Sucede o mesmo coas 

bromas de mal gusto relacionadas co coronavirus. Non cabe dúbida de que o emisor seguramente 

non teña intención ofensiva, pero pode darse o caso de que nenos/as con parentes ou coñecidos 

afectados/as poidan verse violentados por esta situación, polo que temos que intentar evitalas. 

• A perda de liberdade do alumnado é máis que evidente, xa que son moitas as 

limitacións que se atopará no retorno ao colexio. Será importante transmitir que se trata dunha 

situación transitoria e que ese esforzo vai en beneficio de todos/as, e como cidadáns debemos 

cumprir con estas restricións cun único obxectivo: contribuír a frear o virus e conseguir que todo isto 

acabe. 

• O alumnado necesita ser escoitado, polo que debemos deseñar accións que induzan a 

que se exprese, a que transmita emocións, opinións, incluso a que aporten solucións. Deste xeito 

podemos facelos partícipes de todas as medidas adoptadas para evitar contaxios. 

Dende a Comisión de Coordinación Pedagóxica tratarase de facer propostas concretas e de 

complementar este apartado unha vez que se reúna no mes de setembro. 

Este protocolo de acollida está suxeito aos trocos pertinentes que se recollan na adaptación do 

protocolo xeral feito en función ás modificacións gobernamentais en materia educativa e de saúde 

pública. 

Para ampliar información, existe outro documento do centro chamado PLAN DE 

ADAPTACIÓN A SITUACIÓN COVID-19 CEIP SAN MARCOS que será subido á paxina web o 9 de 

setembro trala súa información ao Consello Escolar. 

En Cartelle a 9 de setembro do 2020 

 

 

 

 

O Equipo Directivo 

